
Հարգելի՛ պարոն Միրզոյան
ՀՀ տարածքային կառավարման և ենթակառուցվածքների նախարարության (այսուհետ՝ Պատվիրատու) և «Պռոլաբ» ՍՊԸ-ի միջև (այսուհետ՝ Կատարող) 26․09․2025 թվականին կնքվել է N «ՏԿԵՆ-ԲՄԽԾՁԲ-2025/22Ն» ծածկագրով պայմանագիրը (այսուհետ՝ Պայմանագիր) «Գնումների մասին» օրենքի 15-րդ հոդվածի 6-րդ մասի 2-րդ կետի հիման վրա, համաձայն որի՝ Կատարողը ստանձնել է նախագծերի պատրաստման և ծախսերի գնահատման ծառայությունների մատուցման պարտավորությունը` համաձայն Պայմանագրի անբաժանելի մասը կազմող N 1 հավելվածով սահմանված Տեխնիկական բնութագիր-գնման ժամանակացույցին համապատասխան և սահմանված ժամկետներով:
Պայմանագրի 5․1 կետի համաձայն՝ Կատարողը պատասխանատվություն է կրում ծառայության մատուցման` պայմանագրի պահանջների պահպանման համար։
Պայմանագրի 7.14 կետի համաձայն՝ Պայմանագրով նախատեսված ծառայությունների մատուցումն իրականացվում է այդ նպատակով ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման միջոցով: Պատվիրատուի կողմից համաձայնագիր կկնքվի, եթե Կատարողի կողմից տուժանքի ձևով ներկայացված պայմանագրի ապահովումը փոխարինվում է  երաշխիքով կամ կանխիկ փողով` հաշվի առնելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 17-րդ ենթակետի «բ» պարբերության պահանջները: Ընդ որում, Կատարողը համաձայնագիրը կնքում, իսկ տուժանքի ձևով ներկայացված պայմանագրի ապահովման փոխարինման դեպքում նաև նոր ապահովումը Պատվիրատուին ներկայացնում է համաձայնագիր կնքելու ծանուցումը ստանալու օրվանից 10 (տասը) աշխատանքային օրվա ընթացքում։ Հակառակ դեպքում պայմանագիրը Պատվիրատուի կողմից միակողմանիորեն լուծվում է:
[bookmark: _Hlk164419404]ՀՀ կառավարության 2025 թվականի նոյեմբերի 27-ի N 1692-Ն որոշման համաձայն ֆինանսական  միջոցներ նախատեսվելուց հետո՝ 2025 թվականի դեկտեմբերի 9-ին, «ՏԿԵՆ-ԲՄԽԾՁԲ-2025/22Ն» ծածկագրով գնման ընթացակարգին (այսուհետ՝ Ընթացակարգ) մասնակցելու համար Կատարողի կողմից ներկայացված հայտում նշված էլեկտրոնային փոստի՝ prolabarmenia@gmail.com հասցեին ուղարկվել է համաձայնագիր կնքելու ծանուցում։ Ծանուցմամբ Կատարողին առաջարկվել է 10 աշխատանքային օրվա ընթացքում՝ մինչև 2025 թվականի դեկտեմբերի 23-ը ներառյալ, ներկայացնել իր կողմից հաստատված Համաձայնագրի երկու բնօրինակները և պայմանագրի ապահովումը՝ կանխիկ փողի կամ բանկային երաշխիքի ձևով։ 
[bookmark: _Hlk218694410]Կատարողը 25․12․2025թ․ N Ն-25․12-01-22Ն գրությամբ Պատվիրատուին ներկայացրել է Համաձայնագրի երկու բնօրինակները և պայմանագրի ապահովումը՝ կանխիկ փողի ձևով։
Կատարողը պարտավոր էր Պատվիրատուին ներկայացնել վերոնշյալ փաստաթղթերը մինչև 2025 թվականի դեկտեմբերի 23-ը ներառյալ, սակայն ներկայացրել է 2025 թվականի դեկտեմբերի 25-ին՝ խախտելով Պայմանագրի 7.14 կետով նախատեսված ժամկետը 2  աշխատանքային օրով։
ՀՀ քաղաքացիական օրենսգրքի (այսուհետ՝ Օրենսգիրք) 347-րդ հոդվածի համաձայն` պարտավորությունները պետք է կատարվեն պատշաճ` պարտավորության պայմաններին, օրենքին և այլ իրավական ակտերի պահանջներին համապատասխան: Օրենսգրքի 352-րդ հոդվածի համաձայն` եթե պարտավորությունը նախատեսում է կամ հնարավորություն է ընձեռում որոշել դրա օրը կամ ժամանակահատվածը, ապա պարտավորությունը պետք է կատարվի այդ օրը կամ այդ ժամանակահատվածի ցանկացած պահին: Օրենսգրքի 408-րդ հոդվածի համաձայն` Պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը։
ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 33-րդ կետի 12-րդ ենթակետի համաձայն՝ եթե պայմանագիրը կնքվել է օրենքի 15-րդ հոդվածի 6-րդ մասի հիման վրա, սակայն տվյալ տարում նախատեսված չեն կամ նախատեսված են ավելի քիչ ֆինանսական միջոցներ, քան պայմանագրի գինն է, ապա պայմանագրում նախատեսվում է, որ հետագայում ապրանքների մատակարարումը, աշխատանքների կատարումը կամ ծառայությունների մատուցումն իրականացվում են համաձայնագիր կնքելու միջոցով։ Պատվիրատուի կողմից համաձայնագիր կնքվում է, եթե պայմանագիր կնքած անձի կողմից տուժանքի ձևով ներկայացված որակավորման և պայմանագրի ապահովումները` նախատեսված ֆինանսական միջոցների չափով, փոխարինվում է երաշխիքով կամ կանխիկ փողով՝ հաշվի առնելով սույն կարգի 32-րդ կետի 17-րդ ենթակետի «բ» պարբերության պահանջները: Ընդ որում, պայմանագրի կողմը համաձայնագիրը կնքում, իսկ ապահովումների փոխարինման դեպքում նաև նոր ապահովումները պատվիրատուին ներկայացնում է հրավերով սահմանված ժամկետում, որը չի կարող պակաս լինել համաձայնագիր կնքելու մասին ծանուցումն ստանալու օրվանից հաշված տասն աշխատանքային օրից։ Հակառակ դեպքում պայմանագիրը պատվիրատուի կողմից միակողմանիորեն լուծվում է։
Ընթացակարգի հրավերի թիվ 6 հավելվածի 7․14 կետի համաձայն՝ Կատարողը համաձայնագիրը կնքում, իսկ տուժանքի ձևով ներկայացված պայմանագրի ապահովման փոխարինման դեպքում նաև նոր ապահովումը Պատվիրատուին ներկայացնում է համաձայնագիր կնքելու ծանուցումը ստանալու օրվանից 10 (տասը) աշխատանքային օրվա ընթացքում ընթացքում։
Հաշվի առնելով այն, որ «Պռոլաբ» ՍՊ ընկերությունը խախտել է Պայմանագրով ստանձնած պարտավորությունը՝ համաձայն Պայմանագրի 7․14 կետի և ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 33-րդ կետի 12-րդ ենթակետի և  Պայմանագրի 7․14 կետի դրույթներով, Նախարարությունը միակողմանի լուծում է N «ՏԿԵՆ-ԲՄԽԾՁԲ-2025/22Ն» ծածկագրով Պայմանագիրը։
«Գնումների մասին» օրենքի 6-րդ հոդվածի 1-ին մասի 6-րդ կետի համաձայն` մասնակիցն ընդգրկվում է գնումների գործընթացին մասնակցելու իրավունք չունեցող մասնակիցների ցուցակում, եթե խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը։
Հաշվի առնելով, որ Կատարողի կողմից  25․12․2025թ․ N Ն-25․12-01-22Ն գրությամբ ներկայացվել են պայմանագրի ապահովման վճարումը հավաստող փաստաթղթերը (վճարման հանձնարարականները), ուստի Կատարողի նկատմամբ չեն կիրառվի «Գնումների մասին» օրենքի 6-րդ հոդվածի 1-ին մասի 6-րդ կետով և 2-րդ մասով նախատեսված դրույթները։


                Հարգանքով`
                                                                                   
                                                                                  Ա․ Ազատյան
գլխավոր քարտուղարին փոխարինող







Կատարող՝ Գնումների համակարգման բաժնի պետ, Զ. Հայրապետյան
Հեռ. 010511329

